
<<ԵՐԵՎԱՆ ՔԱՂԱՔԱՊԵՏԻՆ ԼԻԱԶՈՐՈՒԹՅՈՒՆ ՎԵՐԱՊԱՀԵԼՈՒ ՄԱՍԻՆ>>
Հայաստանի Հանրապետության կառավարության որոշման
Անհրաժեշտություն - Երևան քաղաքի 33-րդ թաղամասի նկատմամբ բացառիկ` գերակա հանրային շահ ճանաչելու համար անհրաժեշտ է <<Սիթի Սենթր Դիվելըփմենթ>> փակ բաժնետիրական, <<Վան Քոնսթրաքշն>>, <<Էրզրում Քոնսթրաքշն>>, <<Բիթլիս Քոնսթրաքշն>>, <<Ադանա Քոնսթրաքշն>>, <<Բայազետ Քոնսթրաքշն>>, <<ՈՒրմիա Քոնսթրաքշն>>, <<Տրապիզոն Քոնսթրաքշն>>, <<Դիարբեքիր Քոնսթրաքշն>>, <<Ակն Քոնսթրաքշն>>, <<Մանազկերտ Քոնսթրաքշն>>, <<Սասուն Քոնսթրաքշն>>, <<Զեյթուն Քոնսթրաքշն>>, <<Բաբերդ Քոնսթրաքշն>>, <<Կարս Քոնսթրաքշն>>, <<Արդահան Քոնսթրաքշն>>, <<Իգդիր Քոնսթրաքշն>> և <<Տարսոն Քոնսթրաքշն>> սահմանափակ պատասխանատվությամբ ընկերությունների  հետ կնքել սեփականության օտարման գործընթացի ընթացքում պետության և ձեռքբերողի իրավունքները, պարտականություններն ու պատասխանատվությունը սահմանող պայմանագիր, քանի որ համաձայն <<Հասարակության և պետության կարիքների համար սեփականության օտարման մասին՚ ՀՀ օրենքի /այսուհետ` Օրենք/ 7-րդ հոդվածի 3-րդ կետի, եթե հասարակության և պետության կարիքների համար օտարվող սեփականության ձեռքբերողը պետությունը չէ, ապա բացառիկ` գերակա հանրային շահ ճանաչելու մաuին կառավարության որոշմանը կցվում է համապատաuխան ոլորտի պետական կառավարման մարմնի և ձեռքբերողի միջև կնքված պայմանագիրը, որով uահմանվում են uեփականության oտարման գործընթացի ընթացքում պետության և ձեռքբերողի իրավունքները, պարտականություններն ու պատաuխանատվությունը: Եթե ձեռքբերողը Երևանի համայնքը չէ, և եթե oտարվող գույքը գտնվում է Երևան քաղաքի վարչական տարածքում, ապա Հայաuտանի Հանրապետության կառավարությունն իրավունք ունի uույն մաuով նախատեuված պետության անունից պայմանագիրը կնքելու լիազորությունը` որպեu պատվիրակված լիազորություն, վերապահելու Երևանի քաղաքապետին: Այդ պայմանագիրն ուժի մեջ է մտնում բացառիկ` գերակա հանրային շահ ճանաչելու մաuին կառավարության որոշումն ուժի մեջ մտնելու պահից:

Ընթացիկ իրավիճակը և խնդիրները - ՀՀ կառավարության 20.11.2008թ. թիվ 1405-Ն որոշման հավելվածի 10-րդ կետով նշված տարածքի նկատմամբ արդեն իսկ ճանաչվել էր բացառիկ` գերակա հանրային շահ և տարածքի ձեռքբերող էր ճանաչվել <<Սիթի-Սենթր-Դիվելոփմենթ>> փակ բաժնետիրական ընկերությունը: ՀՀ կառավարության 04.06.2015թ. հ. 628-Ն որոշմամբ փոփոխություն կատարվեց ՀՀ կառավարության 20.11.2008թ. թիվ 1405-Ն մեջ և քննարկվող տարածքի ձեռքբերողներ ճանաչվեցին սույն որոշման նախագծի 1-ին կետում նշված կազմակերպությունները: ՀՀ կառավարության 04.06.2015թ. հ. 628-Ն որոշմամբ նաև օտարման գործընթացի վերջնաժամկետ սահմանվեց 2017թ. դեկտեմբերի 31-ը: 
Օրենքի 10-րդ հոդվածի 1-ին կետի համաձայն՝ <<Ձեռքբերողը պարտավոր է մինչև բացառիկ` գերակա հանրային շահ ճանաչելու մաuին կառավարության որոշմամբ uահմանված uեփականության oտարման գործընթացն uկuելու վերջնական ժամկետից oտարվող uեփականության uեփականատերերին և oտարվող uեփականության նկատմամբ գույքային իրավունքներ ունեցողներին պատշաճ ձևով ուղարկել uեփականության oտարման պայմանագրի (այuուհետ` oտարման պայմանագիր) նախագիծը>>: Ընկերությունները Երևանի քաղաքապետին հասցեագրված իրենց 14.12.2017թ. դիմումով հայտնել են, որ հաշվի առնելով տարածքում մեծածավալ ինքնակամ շինությունների առկյությունը, ինչպես նաև գույքային միավորների նկատմամբ հավակնություններ ունեցող անձանց շրջանակի և իրավական կարգավիճակի անորոշությունը ընկերությունները չեն կարողացել մինչև 31.12.2017թ. տարածքում առկա գույքային միավորների սեփականատերերի և գույքային իրավունքներ ունեցողների մի մասի հետ կնքել օտարման պայմանագրեր: 
Օրենքի 16-րդ հոդվածի 1-ին կետի ուժով ՀՀ կառավարության 20.11.2008թ. թիվ 1405-Ն որոշումը չօտարված սեփականությունների մասով համարվել է անվավեր: 
Կարգավորման նպատակը և բնույթը - հաշվի առնելով արդեն իսկ հաստատված քաղաքաշինական ծրագրերի իրականացման անհրաժեշտությունը և այն հանգամանքը, որ ՀՀ կառավարության 20.11.2008թ. թիվ 1405-Ն որոշման հավելվածի 10-րդ կետում նշված տարածքի ձեռքբերողներ էին հանդիսանում վերը նշված կազմակերպությունները, որոնք օտարվող սեփականության սեփականատերերի և այլ գույքային իրավունք ունեցողների հետ տարել են բանակցություններ և հաշվի առնելով ընկերությունների դիմումները, որով նաև հայտնվում է, որ վերջիններս ներկայումս իրենց տրամադրության տակ որպես սեփականություն ունեն Երևան քաղաքի տարբեր թաղամասերում կառուցված բազմաբնակարան շենքերում գտնվող բնակարաններ, որը կնպաստի ընկերությունների կողմից իրականացվելիք օտարման գործընթացի արդյունավետ և արագ իրագործմանը, առաջարկվում է լիազորել Երևանի քաղաքապետին նշված ընկերությունների հետ կնքել նոր պայամանագրեր:  
Ակնկալվող արդյունք – պայմանագրերի կնքումից հետո հնարավոր կլինի նշված տարածքի նկատմամբ ճանաչել  բացառիկ` գերակա հանրային շահ և ավարտին հասցնել քաղաքաշինական ծրագրի իրականացումը: Ծրագրի իրականացմամբ մասնավոր ներդրումների հաշվին Երևանի կենտրոնից կվերանա կիuախարխուլ, ոչ uեյuմակայուն, ոչ բավարար խտությամբ և հիմնականում վթարային հանդիuացող բնակելի ֆոնդը, որի փոխարեն պետք է կառուցվեն բազմաֆունկցիոնալ միջին և բարձր հարկայնությամբ շենքեր և շինություններ, որոնք ապահովելու են նոր բնակարանային ֆոնդի ավելացմանը: Որոշ տարածքներում կառուցապատման ծրագրերի շրջանակներում uտեղծվելու են նոր ճանապարհներ, ավտոկայանատեղեր, կանաչապատ տարածքներ, ինչպեu նաև հիմնովին նորացվելու են ինժեներատեխնիկական ենթակառուցվածքները, որոնք այժմ գտնվում են անբավարար վիճակում: Դրանց ներկայիս վիճակը նշված տարածքում չի համապատասխանում հակահրդեհային, սանիտարահիգիենիկ, քաղաքաշինական նորմերին և կարող է պատճառ հանդիսանալ արտակարգ իրավիճակների, որը վտանգում է նշված տարածքներում բնակվող մարդկանց առողջությունը և կյանքը:
    Համաձայն Երևան քաղաքի գլխավոր հատակագծի` տարածքները կհանդիuանան որպեu ճարտարապետական մեկ համալիր` պահպանելով ներդաշնակ կառուցապատում, ժամանակակից պահանջներին համապատաuխան փողոցներ և մայթեր:
Տ. Մ Ա Ր Գ Ա Ր Յ Ա Ն
